
〈觀。林和靖云。水邊籬落忽横枝又云踈影横斜水清淺是或一律也。亦好江梅一株。枝横丈餘。作平壇鑿小池於其下。壇池初成。榜曰横枝喜而賦〉

〈詩。　却月枝横淮海初。水曹句法到西湖。横枝影瘦池清淺奇絶何人作畫圖〉麤枝梅〈西京雜記上林苑有粗枝梅。〉

壽梅〈元一統志常德城珠履坊有壽梅相傳劉海蟾所種也元宋本至治集常德通判廳壽梅圖贊。　莊椿靈誕不經。惟梅兄壽有〉

〈徵。根株獰樛枝撑後天生殆千齡嗟大名率晚成河之清作和羹。郭昂詩集積鐵蟠根氣凛然歲寒元與古松堅横枝樛曲苔鬚滿凍骨鱗皴雪錦〉

〈纏萬斛暗香沉老月千年幽夢入歌筵不知造物從何理占得人間五福先。　突兀形神萬狀奇蘚痕封遍雪間枝休從姑射山頭想。恐是成都野〉

〈外移。春酒一盃人莫祝。曉天三弄笛從吹丹砂已得長生訣何必剛尋獺髓醫。姚牧庵集减字木蘭花程平章客劉子善。得常德壽梅圖持歸鎮江。壽〉

〈其父梅軒。　壽梅紙本傅常武。逺壽梅軒歸北固愛梅無有似君貪。東極吳中西盡楚。　黄昏清淺孤山路。能對春風旬日許不如滿歲畫中看。冷〉

〈蕊疏枝常照户。〉瑞梅〈咸淳毗陵志紹興二十八年。莫守伯虛為郡郡宅梅忽粲異花。紫心碧暈。時以為瑞。洪平齋集族叔疇甫老死〉

〈於場屋。人共惜之。其子得瑞梅於園。實三而花一花十二瓣。碧色。其遺文發祥歟。老人為賦詩。敬用韻。　乃翁抱璞售無媒去作修文地下魁換骨〉

〈法從青子得。返魂香自緑陰來。詩書根氣春無盡。清白源流慶有開。十二循環花瓣異。信知天理有時回。趙庸齋蓬萊集和史綉使瑞梅韻。　憶昔〉

〈朝旌别未央。逋仙風味飽嚌嘗。繡衣來酹東濤月清節更餐南雪香。姑射瑞仙陪直指緑華再萼瑞高堂。蓬萊花使傳春信早晚芝書趣覲王。吳泳〉

〈鶴林集和史子威瑞梅。卜算子漠漠雨其濛。　湛湛江之永凍壓溪橋不見花安得杯中影。剪水未登彝飾玉先浮鼎。寄語清居山上翁。驛使催歸近〉

甜梅〈述異記番禺。有酸柿甜梅。李尤果賦。生物之偏梅甜柿酸。〉玉梅〈新安志玉梅者。重葉脆實。花開下瞰又曰照氷。〉

〈宋方澄孫絅錦小藁玉梅　金初非橘性石浪作榴名。誰謚梅為玉。千年無改評姜夔白石道人詞玉梅令。石湖宅南隔河。有圃曰范村。梅開雪落〉

〈竹院深靜石湖畏寒不出。因製此聲　踈踈雪片散入南溪苑。春寒鎖舊家亭館。有玉梅幾樹背立怨東風高花未吐暗香已逺。公來領客梅花能〉


〈勸。花長好。願公長健便揉春為酒剪雪作新詩判一日繞花千轉辛亥冬載雪詣石湖上。徵新聲作仙吕宫。暗香疏影兩曲石湖把玩不已使工肄習〉

